
GOUVÈNÈ CUOMO ANONSE AMPHENOL AEROSPACE AP RETE NAN  
KONTE DELAWARE  

 

Asistans Eta a pou Konpayi ki Afekte nan Inondasyon yo ap Sove Plis Pase 1 000 Djòb nan 
Zòn nan. 

 

Jodi a, Gouvènè Andrew W. Cuomo te anonse Amphenol Aerospace, yon konpayi ki te afekte 
anpil nan inondasyon lete a ap rete nan Sidney, konte Delaware County, pou sove plis pase 1 000 
djòb nan zòn nan. Konpayi an pral resevwa yon asistans pou biznis li ak yon pake konsèvasyon 
ki gen ladan apeprè $20 milyon dola nan Eta a. Amphenol Aerospace, yon divizyon Amphenol 
Corporation, se youn nan pi gwo manifakti lemonn pou pwodui entè-koneksyon pou fòs lame, 
endistri ayewospasyal komèsyal, ak mache endistriyèl yo. 
 

Gouvènè Cuomo di konsa, “Tanpèt sezon lete a te pote yon gwo kou pou Nouyòkè yo ak pou 
biznis ki anboche yo. Sa ta dwe voye yon mesaj pou konpayi New York ap sipòte biznis li yo 
nan bon tan tankou nan move tan.” 
 

Nan mwa septanm nan, gwo inondasyon ki te vini avèk Tanpèt Twopikal Lee te fè anpil dega 
nan bilding Amphenol ki nan Delaware Avenue, epitou konpayi an t ap egzamine posiblite pou 
chanje lokal manifakti a pou mete li nan lòt lokal ki deyò Eta New York. Olye sa fèt, konpayi an 
ap itilize lajan pake prim ankourajman eta a pou ede li chanje lokal operasyon li yo ki nan 
bilding kote li ye a nan Sidney pou mete li nan yon nouvo lokal ki toupre a.  
 

Finansman nan pake prim ankourajman $20 milyon dola a ap afekte nan Ajans Devlopman 
Endistriyèl konte Delaware County, epitou l ap ede konpanse depans ki asosye avèk acha lokal 
la, konstriksyon bilding nan, agrandisman yon liy gaz natirèl nan bilding ki la deja a ak nan 
nouvo bilding nan, ak konstriksyon yon miray pwoteksyon toutotou bilding plakaj ki nan 40-60 
Delaware Avenue. Ajans Devlopman Endistriyèl konte Delaware County ap fasilite konstriksyon 
miray pwoteksyon an ak nouvo izin ki nan Sidney a. 
 

Se Empire State Development, Empire State New Market Corporation, ak Biwo Modènizasyon 
New York State Homes and Community Renewal ki bay bourad lajan pou pake prim 
ankourajman an.  
 

Prezidan, Direktè Jeneral ak Manm Komisyon Empire State Development, Kenneth Adams, di 
konsa, “Youn nan gwo rezon ki fè Amphenol te chwazi rete nan Southern Tier se te anplwaye ki 
gen talan nan zòn nan ak klima biznis ki te amelyore nan New York. Anba kalite dirijan 
Gouvènè Cuomo, n ap kontinye sipòte pwen fò inik chak zòn pou bati yon ekonomi k ap 
ankouraje devlopman biznis ak envestisman.”  

Manm Komisyon New York State Homes and Community Renewal (HCR), Darryl Towns, di 
konsa, “Lè patnè ki nan chak nivo ap travay ansanm, nou fè li posib pou konpayi tankou 
Amphenol metrize difikilte yo ak rete nan Eta New York. Amphenol gen rasin ki fon nan 
Southern Tier, li reprezante yon gwo pati nan kominote yo ki nan konte Delaware County, epitou 
li bay djòb fanmi ki nan zòn nan bezwen. Avèk envestisman gouvènman lokal la, gouvènman eta 
a, ak gouvènman federal la, konpayi an ap kapab reprann aktivite li apre dènye inondasyon yo, 
epitou l ap kontinye jwe wòl enpòtan li nan devlopman yon ekonomi lokal.” 
 

Senatè Eta New York John J. Bonacic di konsa, “Mwen vle di mèsi pou Amphenol poutèt gwo 
angajman li nan konte Delaware County. Tanpèt ki te lakòz domaj nan Amphenol te sevè anpil 
pou piti sa mwen ka di, men anplwaye Amphenol yo fò, epi sa enpòtan anpil pou yo. Direksyon 
lokal Amphenol la, sitou Gary Anderson te travay di pou fè sa rive, menm jan ak Manm 
Komisyon ESDC, Ken Adams, ak Gouvènè a. Mwen kontan tou pou ede jwenn finansman gras 
ak Majorite Sena a nan pake a pou kenbe Amphenol isit la. Sa a se yon gwo nouvèl pou zòn nou 
ak yon siy ki endike gwo patwon yo konsidere angajman pou Eta trè oserye pou devlopman 
ekonomik.” 
 

Manm Asanble Eta New York, Peter D. Lopez, di konsa, “Mwen vle di mèsi pou Gouvènè a ak 
pou ekip li a poutèt li mete kominote nou yo sou kontwòl. Alòske dega tanpèt yo te sekwe zòn sa 
a, avèk èd Gouvènè a, n ap vin gen lespwa ankò pou moun yo epitou pou asire lavni yo. Mwen 
kontan tou poutèt mwen te travay avèk administrasyon an pou ede fè sa posib.” 
 

Vis-Prezidan Direktè Amphenol Aerospace & Industrial Group, Gary Anderson, di konsa, “Gras 
ak ofisyèl ak ajans vilaj la, konte a, eta ak federal, Amphenol ap kontinye prezans li depi plis 
pase 85 ane an Sidney, New York. Nou di mèsi pou anplwaye nou yo, founisè nou yo ak konpayi 
parèy nou yo pou posiblite nou genyen pou kontinye operasyon nou a 100 % nan yon tan rapid 
avèk sipò kliyan nou yo. Nouvo izin nan, ki nan yon zòn ki wo ak sèk, reprezante pi bon solisyon 
pou kliyan yo lè li elimine risk inondasyon, ak lè li konsève plizyè peryòd dizan sitwayen ki gen 
konesans ak espètiz endistri nan ekip direksyon nou ak nan anplwaye nou yo. Nouvo lokal la 
reprezante envestisman k ap kontinye nan anplwaye nou yo, nan prezans kapital ak ekonomik 
nan zòn Sidney, epitou li se vrèman yon etap enpòtan nan pwoteje lavni Amphenol nan Sidney, 
New York.”  
 

Direktè Ajans Devlopman Endistriyèl konte Delaware County, Glenn Nealis, di konsa, “Sou non 
konte Delaware County ak IDA, nou kontan anpil poutèt angajman Amphenol ap kontinye pou 
Sidney, pou kominote toupre yo, epitou pou anplwaye devwe li yo. Se te yon vrè efò 
kolaborasyon pou travay avèk Empire State Development, Vilaj Sidney ak anpil lòt moun pou 
satisfè bezwen Amphenol alontèm.” 
 

Amphenol Aerospace, yon divizyon Amphenol Corporation, se youn nan pi gwo manifakti pou 
pwodui entè-koneksyon ki nan lemonn pou fòs lame, endistri ayewospasyal komèsyal, ak mache 
endistriyèl yo. Amphenol konsevwa, fè, ak vann fib optik silendrik, rektangilè ak elektwonik, 
filtè EMI/EMP filter, ak plizyè kalite konektè aplikasyon ak sistèm entè-koneksyon.  

